
3. Фаолият предмети ва турлари

4. Жамиятнинг Устав фонди (Устав капитали)

5. Устав фондини кўпайтириш ва камайтириш тартиби

6. Чиқариладиган акциялар турлари, уларнинг белгиланган ўртача (номинал) қиймати, турли хилдаги акцияларнинг нисбати

7. Жамият дивидендларини тақсимлаш ва зарарларини қоплаш тартиби

8. Захира ва бошқа фондларни ташкил қилиш тартиби

9. Акциядорларнинг ҳуқуқлари ва мажбуриятлари

10. Жамиятнинг ташкилий тузилиши

11. Жамиятнинг ишлаб чиқариш-хўжалик ва молия фаолияти

12. Жамият фаолияти устидан назорат

13. Ҳисоб ва ҳисобдорлик

14. Жамиятнинг қайта ташкил қилиниши
15. Жамиятнинг тугатилиши

16. Жамият Уставига ўзгартиришлар ва қўшимчалар киритиш тартиби
17. Якуний қоидалар.

1. УМУМИЙ ҚОИДАЛАР
1.1. “Ҳажмли-блокли бинокорлик экспериментал комбинати” Акциядорлик жамияти (қуйида матн бўйича – “Жамият” деб номланади), Ўзбекистон Республикаси Вазирлар Маҳкамасининг 1993 йил 15 февралдаги 83-сонли Қарорига асосан ва Ўзбекистон Республикаси Давлат мулк қўмитасининг 1994 йил 17 июндаги 362-К-ПО-сонли Буйруғига мувофиқ, “Тошкент қурилиш” Корпорацияси Ҳажмли-блокли бинокорлик экспериментал комбинати давлат корхонасини қайта ўзгартириш орқали номуайян муддатга таъсис этилган ҳамда Ўзбекистон Республикаси Адлия вазирлигида 1994 йил 01 ноябрда 427-сон билан рўйхатдан ўтказилган. Акциядорлар таркибидаги ва уларнинг Устав фондидаги улушларининг ўзгаришлари туфайли Ўзбекистон Республикаси Адлия вазирлиги томонидан 1998 йил 22 январда 303-сон билан қайта рўйхатдан ўтказилган.

Янги фирма номланишига эга (“DELTA-QURMAH” ОАЖ) Уставнинг янги таҳрири Акциядорларнинг умумий йиғилиши қарори, 2007 йил 25 майдаги 2-сонли Баённома билан тасдиқланган ва Тошкент шаҳар Сергели туман ҳокимияти қошидаги Тадбиркорлик субъектларини рўйхатдан ўтказиш инспекцияси томонидан 2007 йил 15 июнда 001278-06-сон билан рўйхатдан ўтказилган.

Уставнинг янги таҳрири (2014 й.) Акциядорларнинг умумий йиғилиши қарори, 2014 йил 03 октябрдаги Баённома билан тасдиқланган.

1.2. Жамиятнинг тўлиқ расмий номланиши:

- давлат тилида: «DELTA-QURMAH» Aksiyadorlik Jamiyati, қисқартирилган номланиши – «DELTA-QURMAH» AJ.
- рус тилида: Акционерное общество «ДЕЛЬТА-СТМ», қисқартирилган номланиши –  АО «ДЕЛЬТА-СТМ».
1.3. Очиқ акциядорлик жамияти таркиби қуйидагилардан иборат:

- юридик шахслар:
- “Тошкент қувур заводи” Қўшма корхонаси;

- “Пўлат қувур сервис” МЧЖ Қўшма корхонаси.
- жисмоний шахслар:
- 416 нафар акциядор.
1.4. Жамиятнинг юридик манзили:
- 100155, Тошкент шаҳар, Сергели тумани, “Нилуфар” кўчаси, 28.
- Веб-сайт: http://d-qurmah.uz 
- Электрон почта манзили (E-mail): deltaqurmah@mail.ru

2. ЖАМИЯТНИНГ ҲУҚУҚИЙ ҲОЛАТИ
2.1. Устав фонди (устав капитали) акциядорларнинг жамиятга нисбатан ҳуқуқларини тасдиқлайдиган муайян сонли акцияларга тасқимланган тижорат ташкилоти Акциядорлик жамияти (қуйида матн бўйича – жамият) деб эътироф қилинади.
2.2. Жамият юридик шахс ҳисобланади ва ўз мустақил балансида ҳисобга олинадиган алоҳида мулкка эга бўлиб, ўз номидан мулкий ва шахсий номулкий ҳуқуқларни ўзига қаратиши ва амалга ошириши, мажбуриятларни бажариши, судда даъвогар ва жавобгар бўлиши мумкин.

2.3. Жамият давлат рўйхатидан ўтказилган пайтдан бошлаб юридик шахс мақомига эга бўлади. Жамият фаолияти чекланмаган муддатга ташкил қилинади.
2.4. Жамият Ўзбекистон Республикаси ҳудудида ва унинг ташқарисида банк счётларини очиш ҳуқуқига эга.
2.5. Жамият давлат тилида тўлиқ фирма номланишини ўз ичига олган ва жойлашган манзили кўрсатилган думалоқ муҳрга эга. Муҳрда бир вақтнинг ўзида ҳар қандай бошқа тилда фирма номланиши кўрсатилиши мумкин.

2.6. Жамият ўз номланиши қайд этилган штампларга ва бланкларга, ўз эмблемасига, шунингдек белгиланган тартибда рўйхатдан ўтказилган товар белгисига эга.

3. ФАОЛИЯТ ПРЕДМЕТИ ВА ТУРЛАРИ
3.1. Жамият фаолиятининг предмети хўжалик ва ишлаб чиқариш-тижорат фаолиятидан иборат.
3.2. Жамият қуйидаги фаолият турларини амалга оширади:
- турар-жой биноларини ҳамда ижтимоий ва маданий аҳамиятга эга объектларни қуриш ва фойдаланишга топшириш;

- аҳолига пуллик хизматлар кўрсатиш, шу жумладан шахсий турар-жой уйлари, дала-ҳовли уйчалари, таъмирлаш-қурилиш ишлари бўйича пуллик хизматлар кўрсатиш;

- инвестиция ва бошқа давлат дастурларида иштирок қилиш;
- шахсий ёки ижарага олинган транспорт билан транспорт орқали юк ташишлар;
- тикланишни ривожлантириш бўйича лойиҳа-смета ҳужжатларини ишлаб чиқиш ҳамда ишлаб чиқариш ва бошқа бинолар ва иншоотларни, шу жумладан ижтимоий ривожланиш объектларини тўлиқ (капитал) таъмирлаш;

- халқ истеъмол молларини, ишлаб чиқариш-техник, аграр-саноат мақсадлари учун мўлжалланган маҳсулотларни ишлаб чиқариш ва реализация қилиш ҳамда уларни улгуржи ва чакана реализация қилиш;
- тижорат ва савдо-воситачилик фаолияти;
- саноат ва ижтимоий мақсадлар учун мўлжалланган объектлар қурилишини ташкиллаштириш ва олиб бориш, қурилиш-монтаж, ишга тушириш-созлаш ва таъмирлаш ишларини амалга ошириш;

- инвестиция фаолияти, молиявий ёрдам кўрсатиш; 

- ўз маҳсулотларини ва бошқа маҳсулотларни сотиш учун дўконлар, савдо уйлари очиш;
- кўргазмалар, кўргазма-савдолари, тақдимотларни ташкиллаштириш ва ўтказиш;
- Ўзбекистон Республикасининг амалдаги қонунларига мувофиқ ташқи иқтисодий фаолиятни амалга ошириш ва чет эл инвестицияларини жалб қилиш орқали қўшма корхоналарни ташкил қилиш;
- қурилиш материалларини, буюмлар ва конструкцияларини ишлаб чиқариш;
- ўзи ишлаб чиқарган маҳсулотларни ва бошқа материалларни нақд ҳисоб-китобга жисмоний ва юридик шахсларга реализация қилиш;
- лицензия талаб қилинадиган фаолият турлари лицензия олингандан кейингина амалга оширилади. 

4. ЖАМИЯТНИНГ УСТАВ ФОНДИ (УСТАВ КАПИТАЛИ)
4.1. Жамиятнинг Устав фонди (устав капитали) акциядорлар томонидан харид қилинган жамият акцияларининг белгиланган ўртача (номинал) қийматидан ташкил қилинади. 
4.2. Жамият мулки акциялар (устав фонди) тўловлари ҳисобига бадаллардан, Жамият томонидан хўжалик фаолияти натижасида ишлаб чиқарилган маҳсулотлардан, олинган фойдалардан, шунингдек Ўзбекистон Республикасининг амалдаги қонунларига мувофиқ бошқа асослар бўйича харид қилинган бошқа турдаги мулклардан, асосий ва оборот фондлар, пул маблағлари ва унинг мустақил балансидаги бошқа активлар ҳисобига ҳосил бўлади.

4.3. Жамият Устав фондининг миқдори Акциядорлар умумий йиғилиши баённомаси имзоланган кунга келиб 594.889 дона акцияга бўлинган 594.889.000,0 сўмни ташкил қилади, бу 100%ни ташкил этади, шу жумладан:
- юридик шахслар улуши – 98,083 %ни ташкил қилади;
- жисмоний шахслар улуши – 1,917 %ни ташкил қилади.

- жамиятда давлат улуши йўқ.

Битта акциянинг белгиланган ўртача (номинал) қиймати 1000 сўмни ташкил қилади.

4.4. Жамиятнинг Устав фонди кўпайтирилиши ёки камайтирилиши мумкин.

5. УСТАВ ФОНДИНИ КЎПАЙТИРИШ ВА КАМАЙТИРИШ ТАРТИБИ
а) Устав фондининг кўпайтирилиши
5.1. Жамиятнинг Устав фонди акцияларнинг белгиланган ўртача (номинал) қиймати оширилиши ёки қўшимча акцияларнинг жойлаштирилиши (эмиссияси) орқали кўпайтирилиши мумкин.

5.2. Жамиятнинг Устав фондини акцияларнинг белгиланган ўртача (номинал) қийматини ошириш орқали кўпайтириш тўғрисидаги ва Жамият Уставига тегишли ўзгартиришларни киритиш тўғрисидаги қарор Жамиятнинг Кузатув кенгаши томонидан қабул қилинади. 

Жамиятнинг Устав фондини (устав капиталини) акцияларнинг белгиланган ўртача (номинал) қийматини ошириш орқали кўпайтириш фақат жамиятнинг шахсий капитали ҳисобидан амалга оширилади.

5.3. Қўшимча акциялар Жамият Устави билан белгиланган эълон қилинган акциялар сони доирасидагина Жамият томонидан жойлаштирилиши мумкин. 

5.4. Жамиятнинг Устав фондини қўшимча акцияларни тақсимлаш (жойлаштириш) орқали кўпайтириш тўғрисидаги қарор Жамиятнинг Кузатув кенгаши томонидан қабул қилинади.

5.5. Жамиятнинг Устав фондини қўшимча акцияларни тақсимлаш (жойлаштириш) орқали кўпайтириш тўғрисидаги қарор билан тақсимланадиган (жойлаштириладиган) қўшимча оддий (одатдаги) акциялар сони ва имтиёзли акцияларнинг ҳар бир тури, ушбу турдаги эълон қилинган акциялар сони (улуши) доирасида, уларни тақсимлаш (жойлаштириш) муддатлари ва шартлари, шу жумладан Жамиятнинг тақсимланадиган (жойлаштириладиган) акцияларни харид қилиш имтиёзли ҳуқуқига эга акциядорлар учун қўшимча акцияларни тақсимлаш (жойлаштириш) нархи белгиланган бўлиши керак.  

б) Устав фондининг камайтирилиши 

5.6. Жамиятнинг Устав фонди акцияларнинг белгиланган ўртача (номинал) қиймати камайтирилиши ёки уларнинг умумий сони қисқартирилиши орқали, шу жумладан Жамият томонидан келгусида бекор қилинадиган акциялар бир қисми харид қилиниши орқали камайтирилиши мумкин.
5.7. Жамиятнинг Устав фондини камайтириш тўғрисидаги ва Жамият Уставига тегишли ўзгартиришларни киритиш тўғрисидаги қарор Акциядорларнинг умумий йиғилиши томонидан қабул қилинади.

5.8. Жамиятнинг Устав фондини (устав капиталини) камайтириш ва Жамият Уставига тегишли ўзгартиришларни киритиш Акциядорларнинг умумий йиғилиши қарори бўйича қабул қилинади. 

5.9. Жамият Устав фондини камайтириш натижасида унинг миқдори Жамият Уставидаги тегишли ўзгартиришлар давлат рўйхатидан ўтказилган санада белгиланадиган Жамият Устав фондининг қонунлар билан белгиланган энг кам (минимал) миқдоридан камроқ бўлган тақдирда, Устав фондини камайтириш ҳуқуқига эга эмас.

5.10. Жамият Устав фонди камайтирилган тақдирда, Жамият тугатилган ҳолатда назарда тутилган акциядорлар манфаатларини ҳимоя қилиш шартларига риоя этилиши зарур.

6. ЧИҚАРИЛАДИГАН АКЦИЯЛАР ТУРЛАРИ, УЛАРНИНГ БЕЛГИЛАНГАН ЎРТАЧА (НОМИНАЛ) ҚИЙМАТИ, ТУРЛИ ХИЛДАГИ АКЦИЯЛАРНИНГ НИСБАТИ
6.1. Чиқариладиган акцияларнинг турлари, уларни тарқатиш ва тақсимлаш (жойлаштириш) тартиби, уларнинг белгиланган ўртача (номинал) қиймати амалдаги қонунларга мувофиқ Жамият Устави билан белгиланади.  

6.2. Жамият Ўзбекистон Республикасининг амалдаги қонунлари билан тақиқланмаган акцияларни, облигацияларни ва бошқа қимматли қоғозларни чиқариш ҳуқуқига эга.

6.3. Жамият ҳар бири белгиланган ўртача (номинал) қиймати 1000 сўмлик акциялар чиқаради. 

6.4. Жамият томонидан қуйидаги турдаги акциялар чиқарилиши амалга оширилган:
- эгасининг номи ёзиладиган, оддий, нақд пулсиз: 594.889.000,0 сўмга, белгиланган ўртача (номинал) қиймати 1000 сўмлик 594.889 дона миқдорда.

7. ЖАМИЯТ ДИВИДЕНДЛАРИНИ ТАҚСИМЛАШ ВА ЗАРАРЛАРИНИ ҚОПЛАШ ТАРТИБИ
7.1. Жамият соф фойдасининг солиқлар тўловлари ва мажбурий тўловлар, қайта инвестициялаш амалга оширилгандан сўнг, Акциядорлик жамияти ихтиёрида қоладиган, акциядорлар ўртасида тақсимланадиган қисми дивиденд ҳисобланади.
7.2. Дивидендлар акциядорлар ўртасида уларга тегишли акцияларнинг сони ва турига мутаносиб равишда тақсимланади.

7.3. Дивидендлар пул маблағлари ёки бошқа қонуний тўлов воситалари билан тўланади.

7.4. Эгаси ёки унинг қонуний ҳуқуқий вориси ёки меросхўри томонидан уч йил мобайнида йўқлаб (талаб қилиб) олинмаган дивидендлар Акциядорларнинг умумий йиғилиши қарори бўйича Жамият ихтиёрида қолдирилади.
7.5. Ҳар бир турдаги акциялар бўйича дивидендларни тўлаш, дивиденд миқдори, шакли ва уларни тўлаш тартиби тўғрисидаги қарор Жамиятнинг Кузатув кенгаши тавсияси, унинг ишончлилиги тўғрисида аудиторлик хулосаси мавжуд бўлган тақдирда, молиявий ҳисобот маълумотлари асосида Акциядорларнинг умумий йиғилиши томонидан қабул қилинади.

7.6. Жамият таъсис қилинганда, зарарлар, кредиторлик қарзлар мавжуд бўлган тақдирда, агар Жамиятнинг соф активлари қиймати унинг Устав фонди (устав капитали) ва захира фонди суммасидан камроқ бўлса, жами Устав фонди тўлиқ тўланмагунга қадар акциялар бўйича дивидендлар тўламайди.
7.7. Жамият фаолияти жараёнида юзага келиши мумкин бўлган зарарлар, биринчи навбатда, захира фонди ҳисобидан тўланади.

8. ЗАХИРА ВА БОШҚА ФОНДЛАРНИ ТАШКИЛ ҚИЛИШ ТАРТИБИ
8.1. Жамият томонидан, соф фойдадан мажбурий чегирмалар ҳисобига захира фонди ташкил қилинади. Жамият фаолиятини юритиш давомида зарур бўладиган бошқа фондлар (жамғарма фонди, истеъмол фонди ва ҳ.к.) ташкил қилиниши мумкин. Уларни ташкил қилиш тўғрисидаги қарор ташкил қилиш тартибида ва чегирмалар миқдорида Жамиятнинг Кузатув кенгаши тавсияси бўйича Акциядорларнинг умумий йиғилиши қарори билан қабул қилинади. 

8.2. Жамиятнинг захира фонди бошқа маблағлар мавжуд бўлмаган тақдирда, унинг зарарларини қоплаш, Жамиятнинг корпоратив облигацияларини тўлаш, имтиёзли акциялар бўйича дивидендлар тўлаш ва Жамият акцияларини сотиб олиш учун мўлжалланган. Жамиятнинг захира фондидан бошқа мақсадларда фойдаланиш мумкин эмас.
8.3. Жамият захира фондининг маблағлари етишмаган тақдирда, зарарларни қоплаш учун акциядорларнинг мақсадли бадалларидан фойдаланиш мумкин.

8.4. Жамиятнинг захира фонди унинг Устав фондининг 15%и миқдорида ташкил қилинади.

8.5. Жамиятнинг захира фондига соф фойдадан ҳар йиллик чегирмаси мазкур Уставнинг 8.4-бандида белгиланган миқдорга етгунга қадар 5%ни ташкил қилади.
8.6. Захира фонди тўлиқ ёки қисман сарфланган тақдирда, мажбурий чегирмалар қайтадан тикланади.

9. АКЦИЯДОРЛАРНИНГ ҲУҚУҚЛАРИ ВА МАЖБУРИЯТЛАРИ
9.1. Акциядорлар қуйидаги ҳуқуқларга эгалар:
- уларнинг Жамият реестрига киритилиши;
- ўзига нисбатан депозитарияда депо счётидан кўчирмалар олиш;

- дивидендлар кўринишида Жамият фойдаси қисмини олиш;
- Жамият тугатилган тақдирда, мулкнинг унга тегишли улушига мувофиқ қисмини олиш;
- Жамият бошқарувида Акциядорларнинг умумий йиғилишларида овоз бериш орқали қатнашиш;
- Жамиятнинг молия-хўжалик фаолияти натижалари тўғрисида белгиланган тартибда тўлиқ ва ишончли ахборот олиш;

- олинган дивидендлардан эркин фойдаланиш;
- қимматли қоғозлар бозорини бошқариш бўйича ваколатли давлат органида, шунингдек судда ўз ҳуқуқларини ҳимоя қилиш;
- уларга етказилган зарарлар ўрни тўлдирилишини белгиланган тартибда талаб қилиш;
- ўз манфаатларини ифодалаш ва ҳимоялаш мақсадида уюшмаларга ва бошқа нодавлат нотижорат ташкилотларига бирлашиш;
- эҳтимолий зарарлар, шу жумладан қимматли қоғозларни харид қилишда бой берилган фойда билан боғлиқ таваккалчиликларни суғурта қилиш.

9.2. Акциядорлар қуйидаги мажбуриятларга эгалар:
- Акциядорларнинг умумий йиғилиши қарорлари билан белгиланадиган тартибда, миқдорда ва усулларда ҳамда амалдаги қонунларга мувофиқ акцияларни тўлаш;
- Жамият фаолиятида фаол иштирок қилиш;
- мазкур Устав ва амалдаги қонунлар билан назарда тутилган тартибда Акциядорларнинг умумий йиғилиши, Жамият ижроия органлари қарорларига бўйсуниш;

- Жамият фаолияти тўғрисида корпоратив ва тижорат сирини ташкил қилувчи махфий ахборотни ошкор қилмаслик.

10. ЖАМИЯТНИНГ ТАШКИЛИЙ ТУЗИЛИШИ
10.1. Жамият Акциядорларнинг умумий йиғилиши, Кузатув кенгаши ва якка Ижроия органи – директор томонидан бошқарилади. 

а) Акциядорларнинг умумий йиғилиши:
10.2. Акциядорларнинг умумий йиғилиши Жамиятнинг олий бошқарув органи ҳисобланади. 

10.3. Акциядорларнинг умумий ҳисобот йиғилиши йилига бир марта, молия йили якунлангандан сўнг олти ойдан кечиктирилмай ўтказилади.

10.4. Акциядорларнинг умумий йиғилиши ваколатлари қуйидагиларни ўз ичига олади:

а) Жамият Уставига ўзгартиришлар ва қўшимчалар киритиш ёки янги таҳрирдаги Уставни тасдиқлаш;
б) Жамиятни қайта ташкил қилиш;

в) Жамиятни тугатиш, тугатиш комиссиясини тайинлаш ҳамда оралиқ ва якуний тугатиш балансларини тасдиқлаш;

г) Жамият Кузатув кенгашининг сон таркибини белгилаш, унинг аъзоларини сайлаш ва уларнинг ваколатларини муддатдан олдин бекор қилиш, шунингдек Жамият Кузатув кенгаши тўғрисидаги низомни тасдиқлаш;

д) Акциядорларнинг умумий йиғилиши тўғрисидаги низомларни, Кузатув кенгаши, тафтиш комиссияси аъзоларига ва Жамият директорига тўланадиган мукофот пуллари ва товонлар миқдорларини тасдиқлаш;

ж) эълон қилинган акцияларнинг энг юқори миқдорини белгилаш;

з) Жамиятнинг Устав фондини камайтириш;

и) ўз акцияларини харид қилиш;

к) Жамиятнинг ташкилий тузилишини тасдиқлаш, Жамиятнинг ижроия органини ташкил қилиш, унинг раҳбарини (директорини) сайлаш (тайинлаш) ва унинг ваколатларини муддатдан олдин бекор қилиш, шунингдек Жамият директори тўғрисидаги низомни тасдиқлаш;

л) тафтиш комиссияси аъзоларини сайлаш, унинг сон таркибини белгилаш ва унинг ваколатларини муддатдан олдин бекор қилиш, шунингдек тафтиш комиссияси тўғрисидаги низомни тасдиқлаш;

м) Жамиятнинг йиллик ҳисоботларини, бухгалтерия балансларини, фойда ва зарарлар счётларини тасдиқлаш, унинг соф фойдаси ва зарарларини тақсимлаш;

н) уларнинг ваколатларига кирувчи масалалар бўйича, шу жумладан жамият бошқаруви бўйича қонунлар билан белгиланган талабларга риоя қилиниши бўйича Жамиятнинг Кузатув кенгаши ҳисоботларини ва тафтиш комиссияси хулосаларини тинглаш;

о) акцияларга конвертация қилинадиган қимматли қоғозлар, акцияларни харид қилиш учун акциядорнинг имтиёзли ҳуқуқлари қўлланилмаслиги тўғрисида қарор қабул қилиш;

п) Акциядорларнинг умумий йиғилиши кун тартибини тасдиқлаш;

р) акцияларни бўлиш ва бирлаштириш;

с) Жамиятнинг баланс қиймати ёки нархи, мулк шартномаларини тузиш тўғрисида қарор қабул қилинган санада жамият соф активлари қийматининг 15 фоизидан 50 фоизигача ташкил қиладиган йирик мулк шартномаларини тузиш тўғрисида қарор қабул қилиш, Жамият Кузатув кенгашининг мазкур масала бўйича бир овоздан розилигига эришилмаган тақдирда;  

т) Жамиятнинг баланс қиймати ёки нархи, мулк шартномаларини тузиш тўғрисида қарор қабул қилинган санада жамият соф активлари қийматининг 50 фоизидан ортиғини ташкил қиладиган йирик мулк шартномаларини тузиш тўғрисида қарор қабул қилиш;

у) Жамият Кузатув кенгашининг икки ёки ундан ортиқ аъзоси аффилланган шахслар ҳисобланган тақдирда, аффилланган шахс билан шартнома бўйича қарор қабул қилиш;
ф) қонунларга мувофиқ бошқа масаларни ҳал қилиш.

10.5. Акциядорлар умумий йиғилишининг овозга қўйилган масалалар бўйича қарори йиғилишда қатнашаётган акциядорларнинг – Жамиятнинг овоз бериш ҳуқуқига эга акциялари эгаларининг кўпчилик (оддий кўпчилик) овози билан қабул қилинади.

Мазкур Уставнинг 10.4-банди б), в), г), с), т) хатбошларида қайд этилган масалалар бўйича қарор – Акциядорларнинг умумий йиғилишида қатнашаётган акциядорларнинг – овоз бериш ҳуқуқига эга акциялар эгаларининг кўпчилик тўртдан уч (малакали кўпчилик) овози билан қабул қилинади.
10.6. Акциядорларнинг умумий йиғилишини ўтказиш тўғрисидаги хабар Жамиятнинг расмий веб-сайтида, оммавий ахборот воситаларида эълон қилинади, шунингдек акциядорларга электрон почта орқали Акциядорларнинг умумий йиғилиши ўтказиладиган санагача етти кундан кечиктирилмай, бироқ ўттиз кундан эрта бўлмаган муддатда юборилади.

10.7. Акциядорларнинг навбатдан ташқари умумий йиғилиши қуйидагича чақирилади ва ўтказилади:
- Жамият Кузатув кенгашининг шахсий ташаббуси асосида унинг қарори бўйича;
- тафтиш комиссиясининг талаби бўйича;
- акцияларнинг энг камида беш фоизи эгаси бўлган акциядорнинг талаби бўйича.
10.8. Акциядорларнинг умумий йиғилишида қатнашиш учун рўйхатдан ўтказиш якунланган пайтда Жамиятнинг тарқатилган ва тақсимланган (жойлаштирилган) овоз бериш ҳуқуқига эга акцияларининг жами эллик фоизидан юқори овозга эга акциядорлар (уларнинг вакиллари) рўйхатдан ўтказилган бўлса, Акциядорларнинг умумий йиғилиши қонуний ҳуқуққа эга (кворумга эга) бўлади.

10.9. Акциядорларнинг умумий йиғилишини ўтказиш учун кворум мавжуд бўлмаган тақдирда, Акциядорларнинг янги умумий йиғилишини ўтказиш санаси эълон қилинади. Акциядорларнинг янги умумий йиғилишини ўтказишда кун тартибини ўзгартириш мумкин эмас.

10.10. Акциядорларнинг янги умумий йиғилишида қатнашиш учун рўйхатдан ўтказиш якунланган пайтда Жамиятнинг тақсимланган (жойлаштирилган) овоз бериш ҳуқуқига эга акцияларининг жами энг камида қирқ фоизига эга акциядорлар (уларнинг вакиллари) рўйхатдан ўтказилган бўлса, Акциядорларнинг ўтказилмаган умумий йиғилиши ўрнига чақирилган янги умумий йиғилиши қонуний ҳуқуққа эга бўлади.

10.11. Акциядорларнинг умумий йиғилиши баённомаси Акциядорларнинг умумий йиғилиши ёпилгандан сўнг 10 кундан кечиктирилмай икки нусхада (экземплярда) тузилади, ҳар икки экземпляр йиғилиш раиси ва котиби томонидан имзоланади.

б) Жамиятнинг Кузатув кенгаши:

10.12. Жамиятнинг Кузатув кенгаши Жамият фаолиятига умумий раҳбарликни амалга оширади, қонунлар ва Жамият Устави билан Акциядорларнинг умумий йиғилиши ваколатларига киритилган масалаларни ҳал қилиш бундан мустасно.

10.13. Жамиятнинг Кузатув кенгаши 7 киши таркибида 1 йил муддатга сайланади.

10.14. Жамият Кузатув кенгашининг ваколатлари қуйидагиларни ўз ичига олади:

а) Жамият фаолиятининг устувор йўналишларини белгилаш;

б) Жамият акциядорларининг йиллик ва навбатдан ташқари умумий йиғилишларини чақириш;

в) Акциядорларнинг умумий йиғилиши кун тартибини тайёрлаш;

г) Акциядорларнинг умумий йиғилиши ўтказиладиган санани, вақтини ва жойини белгилаш;

д) Акциядорларнинг умумий йиғилиши ўтказилиши тўғрисида хабардор қилиш учун Жамият акциядорларининг реестрини ташкил қилиш санасини белгилаш;

ж) Акциядорларнинг умумий йиғилишида ҳал қилиш учун мазкур Уставнинг 10.4-банди б) хатбошида назарда тутилган масалаларни киритиш;

з) Жамият мулкининг бозор қиймати белгиланишини ташкиллаштириш;

и) Акциядорлик жамияти номидан бир йил муддатга ижроия органи раҳбарини ёллаш тўғрисида меҳнат шартномаси тузиш ва уни муддатдан олдин бекор қилиш;

к) Жамиятнинг Устав фондини (устав капиталини) кўпайтириш тўғрисида, шунингдек Жамиятнинг Устав фондини (устав капиталини) кўпайтириш билан боғлиқ Жамият Уставига ўзгартиришлар ва қўшимчалар киритиш тўғрисида қарор қабул қилиш;
л) Акциядорларнинг умумий йиғилишида кўриб чиқилиш учун Жамият Уставига ўзгартиришлар ва қўшимчалар тўғрисидаги масалаларни киритиш ёки янги таҳрирдаги Уставни тасдиқлаш;

м) умумий йиғилишда қатнашиш, шунингдек Акциядорларнинг умумий йиғилишини ташкиллаштириш ва ўтказиш билан боғлиқ бошқа масалаларни ҳал қилиш;

н) акцияларнинг тақсимланиши (биржа ва ташкил қилинган биржадан ташқари қимматли қоғозлар бозорларига чиқариш) нархларини белгилаш;

о) қонун билан назарда тутилган ҳолатларда, Жамият томонидан тақсимланган (жойлаштирилган) акцияларни, облигацияларни ва бошқа қимматли қоғозларни харид қилиш тўғрисида қарорлар қабул қилиш;
п) Жамиятнинг ижроия органи фаолиятига тегишли ҳар қандай ҳужжатларни олиш ва улардан фақат хизмат мақсадларида фойдаланиш;

р) ижроия органига тўланадиган мукофот пуллари ва товонлар миқдорларини белгилаш;
с) Жамиятнинг Кузатув кенгаши ва тафтиш комиссияси аъзоларига тўланадиган мукофот пуллари ва товонлар миқдорлари бўйича Акциядорларнинг умумий йиғилишига тавсиялар бериш;

т) аудиторлик текширувини ўтказиш, аудиторлик ташкилотини ва унинг хизматларига тўловнинг энг юқори миқдорини белгилаш тўғрисида қарор қабул қилиш;

у) Жамиятнинг захира ва бошқа фондларидан фойдаланиш;

ф) Жамиятнинг йиллик бизнес-режасини тасдиқлаш;

х) Жамиятнинг ваколатхоналарини очиш ва филиалларини ташкил қилиш;

ц) Жамиятнинг шўъба ва тобе корхоналарини ташкил қилиш;

ч) Ўзбекистон Республикасининг “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонуни 8 ва 9-боблари (2014 йилги таҳрир)да назарда тутилган ҳолатларда, шартномаларни амалга ошириш тўғрисида қарорлар қабул қилиш;

Жамиятнинг Кузатув кенгаши ваколатларига киритилган масалалар Жамиятнинг Ижроия органига ҳал қилиш учун ўтказилиши мумкин эмас.

10.14. Жамиятнинг Кузатув кенгаши раиси Кузатув кенгаши аъзолари томонидан унинг таркибидан кўпчилик овоз билан сайланади.

10.15. Жамият Кузатув кенгашининг йиғилиши Кузатув кенгаши раиси томонидан унинг шахсий ташаббуси билан уч ойда энг камида бир марта, шунингдек Жамиятнинг Кузатув кенгаши, тафтиш комиссияси, Ижроия органи аъзосининг талаби бўйича чақирилади. 

10.16. Жамият Кузатув кенгашининг йиғилишини ўтказиш учун кворум Жамият Кузатув кенгашининг сайланган аъзолари сонининг энг камида етмиш беш фоизини ташкил қилиши керак.

10.17. Жамият Кузатув кенгаши йиғилишининг қарори иштирок қилаётганларнинг кўпчилик овози билан қабул қилинади. Жамият Кузатув кенгашининг йиғилишида масалаларни ҳал қилишда Жамият Кузатув кенгашининг ҳар бир аъзоси битта овозга эга бўлади.

10.18. Жамият Кузатув кенгаши бир аъзоси томонидан овознинг Жамият Кузатув кенгашининг бошқа аъзосига ўтказилиши мумкин эмас.

10.19. Жамият Кузатув кенгаши томонидан қарор қабул қилинишида, Жамият Кузатув кенгаши аъзоларининг овозлари тенг бўлган тақдирда, Жамият Кузатув кенгаши раиси ҳал қилувчи овоз бериш ҳуқуқига эга бўлади.

11.20. Жамият Кузатув кенгаши йиғилишида баённома юритилади. Жамият Кузатув кенгаши йиғилишининг баённомаси йиғилиш ўтказилгандан сўнг 10 кундан кечиктирилмай тузилади.
10.21. Жамият Кузатув кенгаши йиғилишининг баённомаси йиғилишда қатнашаётган Кузатув кенгашининг баённоманинг тўғрилиги учун жавобгар аъзолари томонидан имзоланади.

в) Жамиятнинг ягона ижроия органи (директори)

10.22. Жамиятнинг жорий фаолиятига раҳбарлик Жамиятнинг Кузатув кенгаши тавсияси бўйича Акциядорларнинг умумий йиғилиши қарори билан 1 йил муддатга тайинланадиган директор томонидан амалга оширилади.
10.23. Жамият Директори Акциядорларнинг умумий йиғилиши томонидан тасдиқланадиган Низомга мувофиқ фаолият юритади. Директорнинг ваколатлари Жамиятнинг Кузатув кенгаши қарори бўйича навбатдаги муддатга узайтирилиши ёки муддатдан олдин бекор қилиниши мумкин.

10.24. Директор Жамият номидан ваколатномасиз ҳаракат қилади, шу жумладан унинг манфаатларини ифодалайди, Жамият номидан шартномалар тузади (йирик шартномалар бўйича – Ўзбекистон Республикасининг “Акциядорлик жамиятлари ва акциядорларнинг ҳуқуқларини ҳимоя қилиш тўғрисида”ги Қонунида белгиланган тартибга мувофиқ), ходимлар штатини тасдиқлайди, Ижроия органи барча ходимлари томонидан ижро учун мажбурий бўлган буйруқлар чиқаради ва кўрсатмалар беради.
10.25. Кадрларни танлаш ва жой-жойига тайинлашни мустақил равишда амалга оширади, амалдаги меҳнат қонунларига асосан, Ижроия органи ходимларини ишга қабул қилади ва ишдан бўшатади.

10.26. Судда даъвогар, жавобгар сифатида қатнашади ва қонунларга зид келмайдиган бошқа ҳаракатларни амалга оширади.

10.27. Молия ва валюта маблағларидан фойдаланади.

10.28. Ер участкаларини, биноларни, иншоотларни, турар-жой хоналарини, транспорт воситаларини, асбоб-ускуналарни, механизмларни ва қонун билан тақиқланмаган бошқа мулкларни харид қилади ёки ижарага олади.

11. ЖАМИЯТНИНГ ИШЛАБ ЧИҚАРИШ-ХЎЖАЛИК ВА МОЛИЯ ФАОЛИЯТИ
11.1. Жамият ўз хўжалик фаолиятини мустақил равишда амалга оширади, бозор умумий шарт-шароитлари (коньюнктураси)дан келиб чиқиб, ривожланиш истиқболларини белгилайди, ўз мулкини, чиқариладиган маҳсулотларни, барча солиқлар ва бошқа мажбурий тўловлар тўлангандан сўнг қоладиган фойдани идора қилади.   

11.2. Жисмоний ва юридик шахслар билан молиявий-мулкий муносабатлар шартнома муносабатларига асосланади.
11.3. Жамият мулки асосий ва оборот маблағлардан, молия, моддий ва номоддий активлардан ташкил топади.

12. ЖАМИЯТ ФАОЛИЯТИ УСТИДАН НАЗОРАТ
а) Тафтиш комиссияси
12.1. Жамиятнинг молиявий-хўжалик фаолияти устидан назоратни амалга ошириш учун Акциядорларнинг умумий йиғилиши томонидан Жамият Уставига мувофиқ бир йил муддатга тафтиш комиссияси сайланади.

Бир Жамиятнинг ўзида Тафтиш комиссияси таркибига (тафтишчи сифатида) бир шахснинг ўзи кетма-кет уч мартадан ортиқ сайланиши мумкин эмас.

Жамиятнинг Тафтиш комиссияси (тафтишчиси) ваколатлари, фаолият юритиш тартиби қонунлар, Акциядорларнинг умумий йиғилиши томонидан тасдиқланадиган мазкур Устав ва Низом билан белгиланади.
12.2. Жамиятнинг Тафтиш комиссияси (тафтишчиси) ёзма талаби бўйича Жамиятнинг Ижроия органидаги лавозимни эгаллаб турган шахслар унга Жамиятнинг молиявий-хўжалик фаолияти тўғрисидаги ҳужжатларни тақдим қилишлари шарт.  

12.3. Жамиятнинг Тафтиш комиссияси аъзолари бир вақтнинг ўзида Жамиятнинг Кузатув кенгаши аъзолари бўлишлари, шунингдек ушбу Жамиятнинг ўзида меҳнат шартномаси (контракти) бўйича ишлаши мумкин эмас. 

12.4. Жамиятнинг молиявий-хўжалик фаолиятини текшириш йилига энг камида бир марта ўтказилади.

12.5. Жамиятнинг молиявий-хўжалик фаолиятини текшириш якунлари бўйича Жамиятнинг Тафтиш комиссияси қуйидагиларни ўз ичига оладиган хулоса тузади:  

- Жамият ҳисоботлари ва бошқа молия ҳужжатларидаги асосли маълумотларни баҳолаш;
- бухгалтерия ҳисобини юритиш ва молия ҳисоботларини тақдим қилиш тартиби, шунингдек молиявий-хўжалик фаолиятини амалга оширишда қонунларнинг бузилиш ҳолатлари тўғрисидаги ахборот.

12.6. Жамиятнинг Тафтиш комиссияси, Ўзбекистон Республикасининг қонунларига, меъёрий ҳужжатларига, шунингдек мазкур Уставга амал қилган ҳолда, Жамият Уставига риоя қилиниши, Жамиятга тегишли мулклар, молия маблағларининг яхши сақланиши, шартномалар ва хўжалик операцияларининг қонунийлиги, пул маблағлари тушумлари ва чиқимлари, ҳисоб ва ҳисобдорликнинг тўғрилиги устидан назоратни амалга оширади. Ҳар уч ойда Жамиятнинг Кузатув кенгаши йиғилишига аффилланган шахслар билан шартномалар ёки Жамиятдаги йирик шартномалар мавжудлиги тўғрисида хулосалар киритади. 

12.7. Жамиятнинг Тафтиш комиссияси Жамиятнинг йиллик ҳисоботи бўйича хулоса беради, камчиликлар аниқланган тақдирда уларни Акциядорларнинг умумий йиғилишига, Кузатув кенгашига ва директорга маълум қилади. 

12.8. Жамиятнинг Тафтиш комиссияси раиси Кузатув кенгаши йиғилишида маслаҳат овози бериш ҳуқуқи билан иштирок қилиши мумкин.

12.9. Жамиятнинг банкротлик аломатлари аниқланган тақдирда, Тафтиш комиссияси Акциядорларнинг навбатдаги умумий йиғилиши чақирилишини талаб қилиши шарт.  
б) Ички аудит хизмати
12.10. Активларининг баланс қиймати энг кам иш ҳақи миқдорининг юз минг баробаридан ортиқ Жамиятда ички аудит хизмати ташкил қилинади. Жамиятнинг ички аудит хизмати Жамиятнинг Кузатув кенгашига ҳисобот беради.

12.11. Жамиятнинг ички аудит хизмати Жамиятнинг Ижроия органи, филиаллари ва ваколатхоналари ишини улар томонидан қонунларга, Жамият Уставига ва бошқа ҳужжатларга риоя қилинишини, маълумотларнинг бухгалтерия ҳисобида ва молиявий ҳисоботларда тўлиқ ва асосли акс эттирилиши таъминланишини, хўжалик операцияларини амалга оширишнинг белгиланган қоидалари ва тартибларини, активларнинг тегишлича сақланишини, шунингдек Жамият бошқаруви бўйича қонун билан белгиланган талабларга риоя қилинишини текшириш ва мониторинг ўтказиш орқали назорат қилиш ва баҳолашни амалга оширади.
12.12. Жамиятнинг ички аудит хизмати, агар қонун билан бошқача назарда тутилмаган бўлса, ўз фаолиятини Ўзбекистон Республикаси Вазирлар Маҳкамаси томонидан белгиланадиган тартибга мувофиқ амалга оширади.

в) Аудиторлик ташкилоти
12.13. Аудиторлик ташкилоти, у билан тузилган шартномага мувофиқ, Жамиятнинг молиявий-хўжалик фаолияти текширувини амалга оширади ва унга қонунлар билан белгиланган тартибда аудиторлик хулосасини тақдим қилади.

Аудиторлик ташкилотини танлаш ва унинг хизматларига энг юқори ҳақ миқдори Жамият акциядорларининг умумий йиғилиши томонидан Жамиятнинг Кузатув кенгаши тавсияси бўйича тасдиқланади.
12.14. Аудиторлик ташкилоти Жамиятнинг молиявий ҳисоботи ва бошқа молиявий маълумотлар тўғрисида нотўғри хулосани ўз ичига олган аудиторлик хулосаси тузилиши оқибатида зарар етказилганлиги учун Жамият олдида жавобгар бўлади.

13. ҲИСОБ ВА ҲИСОБДОРЛИК
13.1. Жамият бухгалтерия ҳисобини юритади, Ўзбекистон Республикаси қонунлари билан белгиланган тартибда ҳисоботлар тақдим қилади.

13.2. Жамиятда бухгалтерия ҳисобини ташкил қилиш, тузиш ва унинг асосли бўлиши, ҳар йиллик ҳисоботнинг ва бошқа молиявий ҳисоботларнинг тааллуқли органларга, шунингдек акциядорларга, кредиторларга Жамиятнинг расмий веб-сайтида ва оммавий ахборот воситаларида Жамият фаолияти тўғрисидаги маълумотларнинг ўз вақтида тақдим қилиниши учун Жамиятнинг Ижроия органи жавобгар бўлади.

13.3. Ўтган йил учун фаолият якунлари бўйича Жамиятнинг Ижроия органи томонидан Акциядорларнинг умумий йиғилиши ва Кузатув кенгашига тақдим қилинадиган йиллик ҳисобот тузилади.
13.4. Жамиятнинг йиллик ҳисоботида, бухгалтерия балансида, фойда ва зарарлар счётларидаги маълумотларнинг ишончлилиги (асосланганлиги) Акциядорларнинг умумий йиғилишига ва Кузатув кенгашига Жамиятнинг тафтиш комиссияси хулосаси билан тасдиқланиши керак.
13.5. Жамият йиллик ҳисоботни, бухгалтерия балансини, фойда ва зарарлар счётларини ҳар йил оммавий ахборот воситаларида эълон қилиши шарт.

Қайд этилган ҳужжатларни эълон қилишдан олдин Жамият ҳар йилги текширув ва йиллик ҳисоботнинг ишончлилиги (асосланганлиги)ни тасдиқлаш учун Жамият ёки унинг акциядорлари билан мулкий манфаатлар юзасидан боғлиқ бўлмаган аудиторни жалб қилиши шарт.

13.6. Йиллик ҳисобот Акциядорларнинг йиллик умумий йиғилиши ўтказиладиган санага қадар 30 кундан кечиктирилмай Жамиятнинг Кузатув кенгаши томонидан олдиндан тасдиқланиши керак. 

13.7. Жамиятнинг молиявий йили календарь йилига мос келади.
14. ЖАМИЯТНИНГ ҚАЙТА ТАШКИЛ ҚИЛИНИШИ
14.1. Жамиятнинг қайта ташкил қилиниши Акциядорларнинг умумий йиғилиши қарори бўйича қўшилиш, бирлашиш, бўлиниш, ажралиб чиқиш ва қайтадан ташкил қилиниш шаклида амалга оширилади.
14.2. Жамиятнинг қайта ташкил қилиниши натижасида янги пайдо бўлган Жамиятни давлат рўйхатидан ўтказиш ва қайта ташкил қилинган Жамият фаолиятининг тўхтатилиши тўғрисидаги ёзув киритилиши қонунлар билан белгиланган тартибда амалга оширилади. 

14.3. Жамият, қонунлар билан белгиланган талабларга риоя қилинган ҳолда, ҳар қандай бошқа хўжалик юритиш жамиятига қайта ўзгариш ҳуқуқига эга.

14.4. Жамият қайта ташкил топганда, ўтказиш далолатномасига мувофиқ, қайта ташкил қилинган Жамиятнинг барча ҳуқуқлари ва мажбуриятлари янги ташкил топган юридик шахсга ўтказилади.
15. ЖАМИЯТНИНГ ТУГАТИЛИШИ
15.1. Жамиятнинг тугатилиши, бошқа шахсларга ҳуқуқий ворислик тартибида унинг фаолиятининг ҳуқуқлар ва мажбуриятлар ўтказилмасдан тўхтатилишига олиб келади.

15.2. Ихтиёрий равишда тугатилаётган Жамият акциядорларининг умумий йиғилиши рўйхатдан ўтказишни амалга оширувчи орган билан ўзаро мувофиқлаштирилган ҳолда тугатиш комиссиясини тайинлайди.

15.3. Жамият суд қарори бўйича тугатилишида тугатиш комиссиясининг тайинланиши Ўзбекистон Республикасининг амалдаги қонунларига мувофиқ амалга оширилади.

15.4. Тугатиш комиссияси тайинланган пайтдан бошлаб Жамият ишларини бошқариш бўйича барча ваколатлар унга ўтказилади.

15.5. Тугатиш комиссияси судда тугатилаётган Жамият номидан қатнашади.

15.6. Тугатилаётган Жамият мулкининг кредиторлар билан ҳисоб-китоблар якунлангандан сўнг қолган қисми Тугатиш комиссияси томонидан қонунларга мувофиқ акциядорлар ўртасида тақсимланади.

15.7. Давлат рўйхатидан ўтказиш органи томонидан юридик шахсларнинг ягона давлат реестрига тааллуқли ёзув киритилган пайтдан бошлаб Жамиятнинг тугатилиши якунланган, Жамият эса – ўз фаолиятини тўхтатган ҳисобланади.

16. ЖАМИЯТ УСТАВИГА ЎЗГАРТИРИШЛАР ВА ҚЎШИМЧАЛАР КИРИТИШ ТАРТИБИ
16.1. Жамият Уставига қўшимчалар ва ўзгартиришлар Акциядорларнинг умумий йиғилишида тасдиқланади.

16.2. Жамият Уставига қўшимчалар ва ўзгартиришлар учун Акциядорларнинг умумий йиғилишида иштирок қилаётган Жамиятнинг акциядорлари – овоз бериш ҳуқуқига эга акциялар эгалари оддий кўпчилик билан овоз берган тақдирда, ушбу қўшимчалар ва ўзгартиришлар қабул қилинган ҳисобланади.

16.3. Акциядорларнинг умумий йиғилиши томонидан тасдиқланган Жамият Уставига қўшимчалар ва ўзгартиришлар ёки янги таҳрирдаги Устав давлат рўйхатидан ўтказилган пайтдан бошлаб қонуний кучга киради. 

17. ЯКУНИЙ ҚОИДАЛАР
17.1. Ўзбекистон Республикасининг амалдаги қонунларига мувофиқ, давлат акциядорларнинг ҳуқуқларига ва қонуний манфаатларига риоя қилинишини кафолатлайди.
17.2. Жамиятнинг хўжалик фаолиятига давлат органлари томонидан аралашувга йўл қўйилмайди.

17.3. Акциядорлик жамиятларининг ташкил қилиниши, фаолият юритиши, қайта ташкил қилиниши ва тугатилиши, шунингдек акциядорларнинг ҳуқуқарини ҳимоя қилиш юзасидан даъволар қонунлар билан белгиланган тартибда ҳал қилинади.
17.4. Давлат органларининг ноқонуний ҳаракатлари устидан суд тартибида шикоят қилиниши мумкин.
17.5. Мазкур Уставга киритилмаган масалалар Ўзбекистон Республикасининг амалдаги қонунлари билан тартибга солинади.

Акциядорларнинг умумий йиғилиши раиси В.Л. Гальперин.

